
ᐋᓂ 
ᕿᑭ

ᐋᓂ ᑰᑦᔪᐊᒥᐅᔭᖅ ᒪᓐᑐᔨᐊᓪ ᓯᓚᑖᓂᒥᐅᖑᓕᕐᓱᓂ ᐊᒥᓱᓂ ᐊᕐᕌᒍᓂᑦ. ᓴᐸᖓᓕᕆᓲᖅ
ᐊᑦᔨᒌᖕᖏᑐᓂᒃ ᐱᓇᓱᐊᕐᓂᖃᓲᖑᑦᓱᓂ, ᓂᕕᖓᑖᓕᐅᕐᓱᓂ, ᐊᓐᓄᕌᓂᒃ ᐱᐅᓭᒍᑎᓕᐅᕐᓱᓂ ᐊᒻᒪᓗ
ᐅᔭᒥᐅᔭᓕᐅᕐᓱᓂ. ᑕᑯᒥᓇᕐᑐᓕᐅᕆᓲᖅ ᖃᕐᓖᓂᒃ, ᓇᓴᓐᓂᒃ, ᓄᔭᑉᐱᕇᒃᑯᑎᓂᒃ, ᐊᓯᖏᓐᓄᓗ.
ᐅᔭᒥᐅᔭᓕᐅᕐᓂᖃᓲᖅ ᐅᔭᒥᓐᓂᒃ, ᐊᒡᒐᐅᑎᒥᐅᑕᓂᒃ ᓯᐅᑎᒻᒥᐅᑕᓂᓪᓗ. ᐋᓂ ᐊᑦᔨᒌᖕᖏᑐᓂᑦ
ᐱᐅᓕᓂᐊᒐᕐᓂᒃ ᐊᑐᓲᖅ ᓴᐸᖓᓕᐅᓕᑐᐊᕋᒥ ᐆᑦᑑᑎᒋᓗᒍ ᓴᐸᙰᑦ, ᒪᖏᑦᑕᖅ, ᐃᕙᓗᒃ ᐊᒻᒪᓗ
ᒥᕐᓱᑐᓄᑦ ᐊᑐᕐᑕᐅᓲᒥᒃ ᐊᓐᓄᕌᑦᓴᔭᒥᒃ ᓅᑦᑎᓯᕇᒃᑯᑎᒥᒃ. ᐱᓇᓱᐊᓕᕋᒥ ᑐᖕᖓᕕᒋᓲᖏᑦ ᑕᕐᕋᒥ
ᐱᕈᕐᓯᐊᑦ ᐊᒻᒪᓗ ᐆᒪᔪᐃᑦ, ᓴᕋᓕᑭᑖᑦ ᐊᒻᒪᓗ ᐃᓄᐃᑦ ᐱᐅᒃᑯᑎᖏᑦ ᐆᑦᑑᑎᒋᑦᓱᒍ ᑲᑭᕙᒃ ᐊᒻᒪᓗ
ᐅᓗᒃ. ᐋᓂᐅᑉ ᓴᐸᖓᓕᐊᕕᓂᖏᑦ ᑕᑯᑦᓴᐅᔪᑦ ᖃᕆᑕᐅᔭᑎᒍᑦ  ᕓᔅᐳᒃᒥ ᐊᑎᓕᒃ, Biuyuk.

“ᓴᐸᖓᓕᐊᕕᓃᑦ ᐸᐅᕐᙰᑦ”
ᓄᔭᑉᐱᕇᒃᑯᑏᑦ ᑲᑭᕙᖕᖑᐊᓕᒃ

ᐅᓗᖕᖑᓕᓪᓗ
 



ᑭᓇ ᐅᓇᒻᒥᓱᑦᑎᓯᓕᕐᓂᖃ ᑕᑯᒥᓇᕐᑐᓕᐅᕐᑎᒥᒃ?
ᐊᒥᓱᐃᑦ ᑕᑯᒥᓇᕐᑐᓕᐅᕐᑏᑦ ᐅᓇᒻᒥᓱᑦᑎᓯᔪᕕᓃᑦ ᐋᓂᒥᒃ

ᓴᐸᖓᓕᐅᕐᑎᕈᒐᓱᐊᕐᓂᒥᒃ. ᑕᒪᒃᑯᐊ ᐃᓄᐃᑦ ᐃᓚᐅᔪᑦ ᐊᓈᓇᖓ
ᐋᓚᓯ ᕿᓐᓄᐊᔪᐊᒃ, ᒦᑲ ᕿᓚᐳᒃ, ᑐᐊᔭᓯ ᒥᐊᓱ ᐊᒻᒪᓗ ᑦᔫᓕ ᑯᕈᓃ.

ᐅᔭᒥᓕᐊᕕᓂᖅ ᓴᐸᖓᓐᓄᑦ



 
 
 

ᑦᔫᓕ 
ᑯᕆᓃ

9

ᑦᔫᓕ ᐃᓅᓕᕐᓯᒪᔪᖅ 1979-ᖑᑎᓪᓗᒍ ᑰᑦᔪᐊᒥ, ᒫᓐᓇ ᓄᓇᖃᓕᕐᑐᖅ ᓇᑦᕈ-ᑖᒻ-ᑐ-ᓕᓪ-ᐲᕉᒥᒃ. ᓴᐸᖓᓕᐅᓕᕋᒥ
ᖃᓄᑐᐃᓐᓇᖅ ᓴᐸᖓᓕᐅᕐᓂᖃᓲᖅ ᐊᑦᔨᒌᖕᖏᑐᓂᓪᓗ ᐱᐅᓕᓂᐊᒐᕐᓂᒃ ᐊᑐᓲᖑᑦᓱᓂ ᐅᓪᓗᒥᐅᔪᖅ ᐱᐅᒋᔭᐅᔪᓂᒃ
ᐊᑐᕐᐸᓱᓂ. ᓴᐸᖓᓕᕆᓲᖅ, ᓄᕕᕐᓴᓱᓂ, ᐊᓐᓄᕌᓕᐅᕐᓱᓂ ᐊᓯᖏᓐᓂᓗ ᐊᒥᓱᓂᒃ. ᐊᑐᓲᕆᓂᕐᐹᖏᑦ ᑐᑦᑐᔦᑦ ᐊᒦᑦ
ᐊᒻᒪᓗ ᓇᑦᔪᔦᑦ ᑑᒑᔦᓪᓗ. ᐱᓇᓱᐊᓕᕋᒥ ᑐᖕᖓᕕᒋᓲᖏᑦ ᐱᓯᒪᓲᑦ ᓇᓂᑐᐃᓐᓇᖅ ᐊᕙᑎᒥᓃᑦᑐᓂᑦ, ᐱᓗᐊᕐᑐᒥᒃ
ᐅᓇᒻᒥᓲᑎᒥᓂᒃ. ᑦᔫᓕ ᑕᑯᒥᓇᕐᑐᓕᐅᕐᑎᐅᓂᕐᒥᒃ ᐃᓕᑕᒋᔭᐅᒍᑎᓕᕕᓂᖅ ᒣ 2021-ᒥ ᑕᕐᕿᑕᒫᓅᓕᖓᔪᓂᑦ

ᓂᕈᐊᕐᑕᐅᒪᑦᓱᓂ ᐊᒻᒪᓗ ᐃᓕᑕᒋᔭᐅᕈᑎᓕᒃ ᐱᓇᓱᐊᕈᑎᒋᓲᒻᒥᓄᑦ ᓄᓇᕕᒻᒥ ᑕᑯᒥᓇᕐᑐᓕᐅᕐᓂᒧᑦ ᑐᕐᖃᑕᕐᕕᖓᓄᑦ.
ᐊᒪᐅᓯᐊᕕᓂᖅ ᑕᑯᑦᓴᐅᕕᒻᒦᒥᔪᖅ ᑐᑦᑐᔭᐅᑦᓱᓂ (ᐱᓇᓱᐊᖃᑎᒌᒍᑎᕕᓂᖓᑦ ᐲᑐᕆᔅ ᑎᐊᓗ), ᐱᕐᖁᓯᑐᖃᕐᑎᒍᑦ
ᒥᕐᓱᑕᐅᓯᒪᔪᖅ Musée de l’Homme ᑕᑯᒐᔭᖃᕐᕕᖓᓃᑦᑐᖅ ᐱᐊᕆᔅᒥ ᐊᒻᒪᓗ ᕿᓯᔭᖅ ᐊᕐᓇᐅᑎᓕᐊᕕᓂᖅ

ᓴᐸᖓᖃᕐᓱᓂ IUMA ᑕᑯᒐᔭᖃᕐᕕᖓᓃᑦᑐᖅ ᒍᐃᓂᐯᒃ ᑕᑯᒥᓇᕐᑐᐃᑦ ᑕᑯᔭᒐᖃᕐᕕᖓᓂ (ᐱᓇᓱᐊᖃᑎᒌᒍᑎᕕᓂᖓᑦ
ᐲᑐᕆᔅ ᑎᐊᓗ); ᐊᒻᒪᓗ ᐊᕙᑕᒃᑯᑦ ᓄᐊᑦᓯᒪᔭᖏᓐᓂ ᐱᓇᓱᐊᕐᓯᒪᔭᖏᑦ ᐃᓚᖏᑦ ᑖᕙᓃᒻᒥᔪᑦ. 2021-ᖑᑎᓪᓗᒍ, ᑦᔫᓕ
ᑯᕆᓃ ᓴᐸᖓᓕᐅᕐᓯᒪᒻᒥᔪᖅ ᐊᓐᓄᕌᓕᐊᕕᓂᕐᒥᒃ ᕕᑦᑑᔨᐊ ᑯᔩᒧᑦ ᑲᓇᑕᒃᑯᑦ ᑭᒡᒐᑐᕐᑎᑖᕐᖃᒥᖓᓄᑦ, ᒥᐊᔨ ᓭᒪᓐ. 

ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ

ᓴᐸᖓᓕᐊᕕᓂᖅ
ᐅᓗᖕᖑᐊᖅ



“ᐃᓅᑉ ᐊᑎᖓᓂᒃ ᑌᓯᒋᐊᖃᑐᐊᕈᒪ, [ᐅᖃᕋᔭᕐᖁᖓ] ᒫᑎᐅᓯ
ᐃᔦᑦᑐᒃ. ᑭᓯᐊᓂ ᐃᓘᓐᓇᓯᐊᖏᑦᑕ ᐅᖓᑖᓅᕐᑐᒥᒃ,

ᐅᓇᒻᒥᓱᑦᑎᑕᐅᓲᖑᕗᖓ ᓄᓇᖃᕐᖄᓯᒪᔪᓕᒫᓂᑦ ᓯᓚᕐᔪᐊᒥ."

ᑭᓇ ᐅᓇᒻᒥᓱᑦᑎᓯᓕᕐᓂᖃ ᑕᑯᒥᓇᕐᑐᓕᐅᕐᑎᒥᒃ?
 

1 0

ᑦᔫᓕ ᑯᕆᓃ, 2021
 

ᕿᓯᔭᖅ ᐊᕐᓇᐅᑎᒃ ᓴᐸᖓᑦᑕᓕᒃ ᐱᓇᓱᐊᖃᑎᒌᒍᑎᕕᓂᖅ 
ᐲᑐᕆᔅ ᑎᐊᓗ INUA ᕿᒥᕐᕈᔭᐅᕕᖓᓄᑦ ᖃᐅᒪᔪᖅ

ᓚᔭᐅᔪᒥ WAG-ᑯᓂ



 
 
 

ᑕᕐᖃᓕᒃ 
ᐹᑐᕆᔾ

ᑕᕐᖃᓕᒃ ᐃᓅᓕᕐᓯᒪᔪᖅ 1975-ᖑᑎᓪᓗᒍ ᑰᑦᔪᐊᒥ ᒫᓐᓇ ᐋᑐᒑᒥᐅᖑᓕᕐᑐᖅ, ᐋᓐᑎᐊᕆᔫᒥ. ᑖᓐᓇ
ᐊᑦᔨᒌᖕᖏᑐᓅᓕᖓᔪᓂᒃ ᑕᑭᒥᓇᕐᑐᓕᐅᕐᑎ ᐊᓕᐊᒋᔭᓕᒃ ᐅᖃᐅᓯᕐᒥᓂᒃ ᐊᑐᕐᓱᓂ ᐊᓪᓚᕆᐊᒥᒃ ᒥᑦᓯᓕᓐᓂᓗ
ᐊᓪᓚᕆᐊᒥᒃ. ᑕᕐᖃᓕᒃ ᓴᐸᖓᓕᕆᓕᑐᐊᕋᒥ, ᐊᓕᐊᒋᔭᓕᒃ ᓴᐸᖓᓐᓂᒃ ᐊᑐᕆᐊᒥᒃ ᐊᒻᒪᓗ ᐃᒋᑕᑦᓴᕕᓂᕐᓂᒃ

ᐊᑐᕆᐊᓪᓛᕋᑦᓴᓂᒃ ᐱᐅᒃᑯᑎᓂᒃ ᐆᑦᑑᑎᒋᓗᒍ ᑭᑭᐊᑦ, ᐃᕿᐊᑦᑕᐅᑏᑦ ᐊᒻᒪᓗ ᐊᑦᔨᒌᖕᖏᑐᐃᑦ ᖃᓄᐃᑦᑐᑐᐃᓐᓇᐃᑦ
ᓯᓚᐹᑦᓴᔦᑦ. ᐅᓇᒻᒥᒍᓲᑎᒋᓲᖏᑦ ᐱᓇᓱᐊᕐᓂᕆᔭᖏᑦᑕ ᐱᓯᒪᔪᑦ ᐆᑦᑑᑎᒋᓗᒍ ᓯᓚᐅᑉ ᐅᕐᖂᓯᕙᓪᓕᐊᓂᖓᓅᓕᖓᔪᐃᑦ
ᒥᑦᓵᓅᓕᖓᔪᑦ. ᐅᓇᒻᒥᓱᒍᑎᖃᓲᖑᒻᒥᔪᖅ ᐃᓅᓯᒻᒥᑕ ᐊᑑᑎᓯᒪᔭᖏᓐᓅᓕᖓᔪᓂᒃ ᑕᑯᖃᑦᑕᓯᒪᔭᒥᓂᓪᓗ. ᑕᕐᖃᓕᒃ
ᐱᓇᓱᐊᓚᐅᕐᓯᒪᔪᖅ ᑌᔭᐅᔪᒥᒃ ᐊᐱᕐᓭᑦ (ᑕᕐᓃᑦ ᑐᑦᓯᐊᕕᐅᒍᓐᓇᑐᑦ ᐃᑲᔪᕐᑕᐅᒍᒪᓪᓗᑕ ᑭᖕᖒᒪᑦᓯᓕᑐᐊᕋᑦᑕ).

ᑕᒪᒃᑯᐊ ᐱᓇᓱᐊᕐᓯᒪᔭᖏᑦ ᐊᐱᕐᓲᑎᖃᕐᓯᒪᔪᑦ ᓱᖃᑦᓯᐅᑎᕕᓂᐅᔪᓂᒃ ᐊᑑᑎᓂᕆᓯᒪᔭᖏᑦᑕ ᒥᑦᓵᓄᑦ.
ᑕᑯᑦᓴᐅᑎᑕᐅᓚᐅᕐᓯᒪᔪᑦ 2020-ᐅᑎᓪᓗᒍ 22-ᒋᔭᖓᓄᑦ ᐱᐊᓈᓪᒥ ᓯᑦᓂᒥ. ᑕᕐᖃᓕᐅᑉ ᐱᓇᓱᐊᕐᓯᒪᔭᖏᑦ

ᑕᑯᑦᓴᐅᒍᓐᓇᒥᔪᑦ ᓄᓇᕕᐅᑉ ᑕᑯᒥᓇᕐᑐᓕᐊᕕᓂᖏᑦᑕ ᕿᒥᕐᕈᔭᐅᕕᖓᓂ ᐊᕙᑕᖅ ᐱᐅᓯᑐᖃᓕᕆᕕᒃᑯᑦ ᓇᒻᒥᓂᖏᓐᓂ
ᐊᒻᒪᓗ ᐊᑦᔨᒌᖕᖏᑐᓂᒃ ᕿᒥᕐᕈᔭᐅᕕᓐᓂ ᑲᓇᑕᒥ ᐊᒻᒪᓗ ᓂᐅ ᔩᓚᓐᒥ. 

ᐃᓓᓐᓇᖏᑦ ᐊᐱᕐᓭᑦ ᑕᑯᑦᓴᐅᔪᑦ
ᓯᑦᓂᒥ 
2020



"ᖃᐅᔨᒪᔪᕕᓂᐅᑦᓴᓚᖓᑐᖅ ᐱᒻᒪᕆᕕᓂᐅᓂᖓᓂᒃ ᐃᓗᕐᖁᓯᓐᓂᐊᓂᕐᒧᑦ ᐃᓕᓐᓂᐊᑎᑕᐅᑎᓪᓗᑕ.
ᒥᕐᓱᓲᖑᕗᖓ ᓴᐸᖓᓕᕆᑦᓱᖓᓗ ᐱᒋᐅᕐᓴᑎᑕᐅᒍᑎᕕᓂᒃᑲᓄᑦ ᐃᓕᓐᓂᐊᕕᒻᒥ,

ᑲᒥᑐᐃᓐᓇᓕᐅᕐᖃᔭᖕᖏᑲᓗᐊᕈᒪ."

ᐅᖃᐅᓯᒋᔭᐅᔪᑦ ᑕᑯᒥᓇᕐᑐᓕᐅᕐᑎᒧᑦ

1 2

ᑕᕐᖃᓕᒃ ᐹᑐᕆᔾ, 2022

ᑐᓴᕐᓴᐅᕗᖓ ᑕᑯᑦᓴᐅᑎᑕᐅᔪᖅ ᑕᑯᔭᒐᖃᕐᕕᒥ Among All
These Tundras, ᐱᒍᓐᓇᓯᑎᑕᐅᔪᕕᓂᖅ 

ᓕᐅᓈᕐ & ᐃᐊᓚᓐ ᑕᑯᒥᓇᕐᑐᓂᒃ ᕿᒥᕐᕈᔭᐅᕕᖓᓄᑦ 
2018-2019

"ᐃᒻᒥᓂᒃ ᑕᑯᒥᓇᕐᑐᓕᐅᕐᑎᐅᓂᕐᒥᒃ ᐱᕕᑦᓴᖃᕐᑎᒋᑦ, ᑌᒣᑦᑐᒥᒃ ᐱᕕᑦᓴᓕᐅᔮᖕᖏᑲᓗᐊᕐᐸᑦ ᐃᓅᓯᕐᓂ.
ᐱᑦᓯᐊᑑᓪᓗᑐᕆᐊᑐᖕᖏᓚᑎᑦ; ᑕᑯᒥᓇᕐᑐᓕᐅᕈᓐᓇᖏᓐᓇᖁᑎᑦ. ᓯᓚᕐᔪᐊᖅ ᐊᕐᓱᕈᕐᓇᑑᒐᓗᐊᖅ
ᑭᓯᐊᓂ ᐃᓄᓐᓂᒃ ᓇᕝᕚᕈᕕᑦ ᐃᑲᔪᕈᓐᓇᑐᓂᑦ, ᐱᐅᓂᕐᓴᐅᓚᖓᔪᖅ. ᑕᑯᒥᓇᕐᑐᐃᑦ ᐃᓄᓐᓂᑦ

ᑲᑎᑎᑦᓯᒍᓐᓇᑐᑦ.”
 



 
 
 

ᐃᓕᓴᐱ 
ᐱᑕ

1 3

ᐃᓕᓴᐱ ᐃᓅᓕᕐᓯᒪᔪᖅ 1936-ᖑᑎᓪᓗᒍ ᑰᑦᔪᐊᒥ ᒫᓐᓇᒧᑦ ᓄᓇᒋᔭᖓ. ᑲᒦᓪᓛᕈᑎᓕᐅᓲᖅ ᑲᒦᓐᓂᓗ
ᖃᓪᓕᓂᓕᐅᕐᓯᒪᑦᓱᓂᓪᓗ. ᑐᑦᑐᐊᓗᔭᒥᒃ ᐊᑐᓲᖅ ᑲᒥᓕᐅᓕᕋᒥ ᓴᐸᖓᓂᒃ ᐊᑐᕐᓱᓂ ᖃᓪᓕᓂᓕᐅᓲᖅ

ᐱᐅᓴᕐᓱᒋᑦ. ᑐᖕᖓᕕᓕᓪᓕᑯᐊᐱᓐᓂᒃ ᒪᓕᓲᖑᖕᖏᑐᖅ ᖃᓪᓕᓂᓕᐅᓕᑐᐊᕋᒥ ᑭᓯᐊᓂ
ᐱᕈᕐᓯᐊᓕᐅᕆᐊᒥᒃ ᐊᓕᐊᒋᔭᓕᒃ. ᐃᓕᓴᐱ ᐅᓇᒻᒥᓱᑎᑕᐅᔪᕕᓂᖅ ᓄᑲᒻᒥᓄᑦ ᔪᐊᓇᒧᑦ,

ᒥᕐᓱᖏᓐᓇᓕᒫᖃᑦᑕᓯᒪᔪᖅ ᐱᔭᑦᓴᙯᓐᓇᓕᒫᕐᓱᓂ. 

ᖃᓪᓕᓃᑦ ᓴᐸᖓᓖᑦ

ᑲᒦᓪᓛᕈᑏᒃ ᖃᓪᓕᓂᓖᑦ
ᓴᐸᖓᓐᓂᑦ

“ᓴᐱᓕᕐᑌᓕᓗᑎᑦ, ᐱᓇᓱᐊᕐᑕᑎᑦ ᐱᑦᓯᐊᑐᐊᓘᖕᖏᑲᓗᐊᕐᐸᑕ.
ᑲᔪᓯᒋᑦ ᐱᑦᓯᐊᕙᓪᓕᐊᖏᓐᓂᓕᒫᓐᓄᑦ ᓱᓇᑐᐃᓐᓇᒥᒃ ᐱᓇᓱᐊᕐᑕᓂ

ᐊᒻᒪᓗ ᐱᐅᑦᓴᓕᖕᖏᓂᓕᒫᓐᓄᑦ ᐊᔪᐃᓐᓇᓗᑎᑦ.”
 

ᐃᓕᓐᓂᐊᑎᓂᒃ ᐃᓕᑦᓯᖁᔨᔪᖅ
ᐱᓇᓱᐊᓲᒥᓂᒃ, ᑕᑯᒥᓇᕐᑐᓕᐅᕐᓗᑎᑦ
ᐊᕐᓱᕈᕐᓇᖏᑦᑐᓂᒃ ᐆᑦᑐᕋᕐᓗᑎᒃ

ᐱᒋᐊᓪᓛᕈᒥᓇᕐᑐᓂᒃ. 

ᐃᓕᓴᐱ ᐱᑕ, 2022

ᑲᒥᑐᐃᓐᓀᑦ ᖃᓪᓕᓂᓖᑦ ᓴᐸᖓᓕᐊᕕᓂᕐᓂᒃ

ᐃᓕᓐᓂᐊᑎᓄᑦ ᖃᓄᖅ ᐅᖃᐅᑏᒐᔭᕐᕿᑦ
ᑕᑯᒥᓇᕐᑐᓕᐅᕐᑎᕈᒍᒪᔪᓄᑦ?



 
 
 

ᐋᓚᓯ 
ᓘᑲᓯ 

ᐋᓚᓯ ᑕᑯᒥᓇᕐᑐᓕᐅᕐᑎ ᐃᓅᓕᕐᓯᒪᔪᖅ ᐆᒃᑑᐱᕆ 13, 1983-ᒥ ᑲᖏᕐᓱᒥ, ᑖᕙᓂᒥᐅᖑᖏᓐᓇᓱᓂᓪᓗ
ᒫᓐᓇᒧᑦ. ᑕᑯᒥᓇᕐᑐᓕᐅᓲᖅ ᐊᑦᔨᒌᖕᖏᑐᓂᒃ ᐱᓕᐅᕈᓯᖃᕐᓱᓂ ᐃᓚᐅᑎᓪᓗᒍ ᓴᐸᖓᓕᕆᓂᖅ,
ᐊᓪᓚᖑᐊᕐᓂᖅ (ᐊᓪᓚᐅᑎᑐᐃᓐᓇᓄᑦ, ᐊᓪᓚᐅᑎᓄᑦ ᑕᐅᑦᑐᓕᓐᓄᑦ, ᐊᓪᓚᐅᑎᓄᑦ ᐃᒪᓕᓐᓄᑦ

ᐊᓪᓚᐅᑎᓄᑦ ᑎᐸᓕᓐᓄᑦ), ᒥᖑᐊᕈᑎᓄᑦ ᐊᒻᒪᓗ ᒥᖑᐊᕈᑏᑦ ᐃᒪᕐᒧᑦ ᐊᑐᕐᑕᐅᓲᑦ, ᓂᑦᓯᑲᑦᑕᓲᖑᒻᒥᓱᓂ
ᐊᒻᒪᓗ ᒥᕐᓱᓱᓂ ᑕᑭᒥᓇᕐᑐᓕᐅᕐᓱᓂ. ᓴᐸᖓᓕᕆᓕᑐᐊᕋᒥ, ᐋᓚᓯ ᖃᓄᐃᑦᑐᑐᐃᓐᓇᓂᒃ ᐱᓕᐅᓲᖅ

ᐆᑦᑑᑎᒋᑦᓱᒍ ᐅᔭᒦᑦ, ᓯᐅᑎᒻᒥᐅᑌᑦ, ᖃᓪᓕᓃᑦ ᐊᒻᒪᓗ ᓴᕝᕕᒍᑏᑦ. ᖃᓪᓕᓂᓕᐅᓕᑐᐊᕋᒥ, ᐊᑦᔨᒌᖕᖏᑐᓂᑦ
ᑐᖕᖓᕕᖃᓲᖅ, ᑭᓯᐊᓂ ᐊᓕᐊᒋᓂᕐᐹᖓ ᐱᕈᕐᓯᐊᓕᐅᕐᓂᖅ. ᐋᓚᓯ ᐃᓚᐅᓚᐅᕐᓯᒪᔪᖅ

ᐅᔭᒥᐅᔭᓕᐅᕆᐊᕐᓴᑎᑕᐅᑎᓪᓗᒋᑦ ᒪᑭᕕᒃᑯᓄᑦ ᐱᕕᖃᕐᑎᑕᐅᑦᓱᑎᑦ ᐊᕐᕌᒎᒃ ᒪᕐᕉᓕᕐᑑᒃ, ᑌᒣᑦᓱᒍ
ᖃᓄᐃᑦᑐᑐᐃᓐᓇᓂᒃ ᐅᔭᒥᐅᔭᓕᐅᕈᓐᓇᓯᓚᐅᕐᑐᕕᓂᖅ ᓴᐸᖓᓐᓄᑦ.

ᐊᒪᐅᑎᐅᑉ ᓴᕝᕕᒍᑎᖓ

ᖃᓪᓕᓃᑦ ᓴᐸᖓᓖᑦ

 ᓴᐸᖓᓕᐊᕕᓃᑦ
ᓯᐅᑎᒻᒥᐅᑌᑦ



ᑭᓇ ᐅᓇᒻᒥᓱᑦᑎᓯᓕᕐᓂᖃ ᑕᑯᒥᓇᕐᑐᓕᐅᕐᑎᒥᒃ?

ᐱᐊᕋᐅᑦᓱᓂ, ᐋᓚᓯ ᐊᓈᓇᒥᓂᒃ ᕕᑦᑑᔨᐊ ᓘᑲᓯᒥᒃ
ᑕᑯᓐᓇᖃᑦᑕᓚᐅᕐᓯᒪᔪᖅ ᓴᐸᖓᓕᕆᑎᓪᓗᒍ ᖃᓪᓕᓂᓕᐅᕐᓱᓂ

ᑌᒣᑦᓱᒍ ᐅᓐᓇᒥᓲᑎᕕᓂᖓ ᑌᒪᑦᓭᓈᕈᒪᓚᕿᑦᓱᓂ. ᐋᓚᓯ
ᒥᑭᔫᖏᓐᓇᓱᓂ ᖃᓪᓕᓂᑦᓵᐲᓐᓂᒃ ᒥᑭᔪᐊᐲᓐᓂᒃ ᑕᑯᔪᕕᓂᖅ ᑌᒪ
ᓴᐸᖓᓕᐅᕆᐅᕐᓴᐅᑎᒋᓯᑦᓱᒋᒃ; ᐊᓈᓇᖓᑕ ᐱᐅᓕᐊᓚᐅᕐᓯᒪᔭᒋᒃ.

ᐅᓗᐃᑦ ᒥᖑᐊᕐᑕᐅᓯᒪᔪᑦ ᒥᖑᐊᕈᑎᓄᑦ



 
 
 

ᐊᒦᓕᐊ 
ᕕᕆᓯᐊᑦ-ᑐᓂᖅ

ᓯᐅᑎᒻᒥᐅᑌᑦ ᐸᐅᕐᖓᖑᐊᓖᑦ

ᐊᒦᓕᐊ ᓴᐸᖓᓕᐅᕐᑎ ᐃᓅᓕᓚᐅᕐᓯᒪᔪᖅ ᐊᐅᒡᒎᓯ 31, 1998-ᖑᑎᓪᓗᒍ ᑲᖏᕐᓱᔪᐊᒥ. ᒫᓐᓇ ᒪᓐᑐᔨᐊᓪᒥᐅᖑᓕᕐᑐᖅ.
ᓴᐸᖓᓕᕆᓕᑐᐊᕋᒥ ᐊᒦᓕᐊ ᖃᓄᐃᑦᑐᑐᐃᓐᓇᓂᒃ ᐊᑐᕋᑦᓴᓂᒃ ᐱᓕᐅᓲᖅ ᓯᐅᑎᒻᒥᐅᑕᓂᒃ ᐅᔭᒥᓐᓂᓗ. ᓴᓂᒨᕐᑐᓕᐅᓲᖅ
ᓂᕕᖓᑖᓕᐅᕈᓐᓇᓱᓂᓪᓗ. ᐊᓕᐊᒋᔭᓕᒃ ᐱᐅᓭᕆᐊᒥᒃ ᖃᓄᑐᐃᓐᓇᖅ ᓯᐅᑎᒻᒥᐅᑕᓕᐊᒥᓂᒃ ᐆᑦᑑᑎᒋᑦᓱᒍ ᒪᒃᑲᐅᔭᓂᒃ,
ᐊᓕᒍᓐᓂᒃ ᐊᒻᒪᓗ ᓂᕕᖓᑖᓕᓐᓂᒃ ᓯᓂᑦᓴᔭᐅᔭᓂᒃ. ᐊᒦᓕᐊ ᐅᓇᒻᒥᓱᑦᑕᐅᔪᕕᓂᖅ ᐃᓄᐃᑦ ᐃᓗᕐᖁᓯᖓᓐᓄᑦ ᐊᒻᒪᓗ
ᓱᓇᑐᐃᓐᓇᓄᑦ ᐊᕙᓗᒥᓃᑦᑐᓄᑦ, ᑌᒪᖕᖓᓗ ᑕᒪᒃᑯᓂᖓ ᑐᖕᖓᕕᖃᓲᖅ ᐱᓇᓱᐊᓕᕋᒥ. ᔮᓄᐊᕆ 2022-ᖑᑎᓪᓗᒍ,
ᐊᒦᓕᐊ ᖃᕆᑕᐅᔭᒃᑯᑦ ᐃᓐᔅᑕᑯᕌᒻᓕᐅᕐᑐᕕᓂᖅ, ᑌᔭᐅᔪᒥᒃ Inukful, ᐅᔭᒥᐅᔭᓕᐊᕕᓂᖏᓪᓗ ᑕᑯᑦᓴᐅᓱᑎᒃ

ᐊᓐᓄᕌᓕᐊᕕᓂᖏᓪᓗ, ᓄᑲᕐᒥᑕ ᐊᓈᓇᖓᑕᓗ ᐱᓕᐊᕕᓂᖏᑦ ᑕᑯᑦᓴᐅᒥᔪᑦ; ᐃᓚᒌᓄᑦ ᐱᓕᐊᕕᓂᖏᑦᑕ ᒪᑉᐱᒐᖓ.
ᐊᑦᔨᓕᐊᕆᖃᑦᑕᓯᒪᔭᖏᑦ ᑕᑯᑦᓴᐅᒥᔪᑦ Arctic Guide ᒪᑉᐱᒐᖓᓂᑦ ᐃᓐᔅᑕᑯᕌᒻᒥ.

ᐅᔭᒥᓕᐊᕕᓂᖅ ᓴᐸᖓᓐᓄᑦ

“ᑕᑯᒥᓇᕐᑐᓕᐅᕐᓂᑯᑦ ᑕᑯᑦᓴᐅᑎᑦᓯᒍᕕᑦ ᐃᓕᓐᓅᓕᖓᔪᓂᒃ,
ᑭᓇᐅᓃᓐᓂᒃ ᐊᒻᒪᓗ ᐊᑦᔨᐅᖏᑦᑑᓃᓐᓂᒃ ᑕᑯᑦᓴᐅᑎᑦᓯᓚᖓᔪᖅ.”

ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ ᒥᕐᖁᓖᑦ ᑎᕆᒐᓐᓂᐊᔭᓂᑦ

ᐊᒦᓕᐊ ᕕᕆᓯᐊᑦ-ᑐᓂᖅ, 2022

ᐃᓕᓐᓂᐊᑎᓄᑦ ᖃᓄᖅ ᐅᖃᐅᑏᒐᔭᕐᕿᑦ
ᑕᑯᒥᓇᕐᑐᓕᐅᕐᑎᕈᒍᒪᔪᓄᑦ?



 
 
 

ᓲᓯ 
ᑳᒧᕋᓐ

ᓴᕝᕕᒍᑎ ᓴᐸᓖᑦ

ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ

ᓲᓯ ᐃᓅᓕᕐᓯᒪᔪᖅ ᓴᓪᓗᓂ ᒫᑦᔨ 1, 1993-ᖑᑎᓪᓗᒍ, ᒫᓐᓇᒧᑦ ᓄᓇᒋᖏᓐᓇᑕᖓ. ᓲᓯ ᓴᐸᖓᓕᕆᒋᐊᒥᒃ
ᐊᓕᐊᕆᔭᓕᒃ ᓯᐅᑎᒻᒥᐅᑕᓕᐅᕐᓱᓂ ᓂᕕᖓᑖᓕᐊᐱᓐᓂᒃ. ᓴᕝᕕᒍᑎᓕᐅᓲᖑᒻᒥᔪᖅ ᐊᒪᐅᑎᐅᑉ

ᓴᕝᕕᕈᑎᖏᓐᓂᒃ. ᓯᐅᑎᒻᒥᐅᑕᓕᐅᓕᑐᐊᕋᒥ, ᓴᐸᖓᓐᓂᒃ ᐊᑐᓲᖅ, ᐊᑦᔨᒌᖕᖏᑐᓂᒃ ᑐᑦᑐᐊᓗᔭᓂᒃ ᐊᒻᒪᓗ
ᕿᓯᔭᓐᓂᒃ. ᐅᓗᒻᒥᒃ ᑐᖕᖓᕕᖃᓲᖅ ᐱᓇᓱᐊᓕᑐᐊᕋᒥ ᖃᓄᐃᑦᑐᑐᐃᓐᓇᓂᒃ ᐱᓕᐅᕐᓱᓂ. ᓲᓯ

ᐃᓕᑦᓯᓚᐅᕐᓯᒪᔪᖅ ᓴᐸᖓᓕᕆᒋᐊᒥᒃ ᐃᒻᒥᓂᕿᑦᓱᓂ ᑕᑯᖃᑦᑕᓚᐅᑲᑦᓱᓂ ᐅᔭᒥᐅᔭᓕᐊᕕᓂᕐᓂᒃ
ᓂᐅᕕᐊᕆᕐᖃᔭᖕᖏᑕᒥᓂᒃ ᐊᑭᑐᓗᐊᕐᓂᑯᖏᓐᓄᑦ. ᐃᒻᒥᓂᕿᑦᓱᓂ ᓴᐸᖓᓕᐅᕆᐅᕐᓴᓯᔪᕕᓂᖅ. 

“ᓄᓪᓚᖓᓇᕐᑐᖅ ᓴᐸᖓᓕᕆᑦᓱᓂ; ᐱᐅᓯᐅᔪᓂᒃ ᕿᒪᑦᓯᑫᓐᓇᓇᕐᑐᖅ.”

 ᐅᓗᖕᖑᐊᑦ ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ

ᑕᑯᒥᓇᕐᑐᓕᐅᕐᑎᐅᑉ ᐅᖃᐅᓯᖏᑦ

ᓲᓯ ᑳᒧᕋᓐ, 2022



 
 
 

ᓕᑎᐊ 
ᐊᐅᓪᓚᓗᒃ

ᓕᑎᐊ ᐃᓅᓱᑦᑑᓱᓂ ᑕᑯᒥᓇᕐᑐᓕᐅᕐᑎ ᐃᕗᔨᕕᒻᒥ ᐃᓅᓕᕐᓯᒪᔪᖅ 1994-ᖑᑎᓪᓗᒍ. ᒫᓐᓇ ᒪᓐᑐᔨᐊᓪᒥᐅᖑᓕᕐᑐᖅ.
ᓕᑎᐊ ᑕᑯᒥᓇᕐᑐᓕᐅᕐᑎ ᐃᒻᒥᓂᕿᑦᓱᓂ ᓴᐸᖓᓕᐅᕆᐅᕐᓴᓯᒪᔪᖅ. ᐊᑦᔨᒌᖕᖏᑐᓂᒃ ᓴᐸᖓᓕᐅᕈᓯᕐᓂᒃ ᐊᑐᓲᖅ

ᐃᓕᑦᓯᓯᒪᔭᒥᓂᒃ ᐃᓗᕐᖁᓯᓐᓂᐊᓱᑎᒃ ᐃᓕᓐᓂᐊᕕᒻᒥ ᐊᒻᒪᓗ ᒥᕐᓱᕈᓯᐅᔪᓂᒃ ᐃᓕᑦᓯᓯᒪᔭᒥᓂᒃ ᐊᓈᓇᒥᓂ ᐊᔭᒻᒥᓂᓪᓗ.
ᐅᔭᒥᐅᔭᓕᐅᓲᖅ, ᓴᐸᖓᓕᕆᑦᓱᓂᓗᐊᖕᖑᐊᖅ. ᓕᑎᐊ ᓯᐅᑎᒻᒥᐅᑕᓕᐅᓕᕋᒥ, ᕿᓯᔭᓐᓂᒃ ᑐᑦᑐᐃᑦ ᐊᒥᖏᓐᓂᒃ

ᐊᑐᓲᖅ. ᐅᓇᒻᒥᓱᑦᑕᐅᒍᑎᒋᓲᖏᑦ ᓱᓇᑐᐃᓐᓀᑦ ᐊᕙᑎᒥᓃᑦᑐᐃᑦ (ᐊᕐᓴᓃᑦ, ᐱᕈᕐᓯᐊᑦ, ᐆᒪᔪᐃᑦ, ᐊᓯᖏᓪᓗ.) ᐊᒻᒪᓗ
ᐃᓄᐃᑦ ᐃᓗᕐᖁᓯᖏᑦᑕ ᐱᐅᒃᑯᑎᖏᑦ, ᐆᑦᑑᑎᒋᑦᓱᒍ ᐅᓗᒃ. ᐅᔭᒥᐅᔭᓕᐊᖏᑦ ᑕᑯᑦᓴᐅᔪᑦ ᖃᕆᑕᐅᔭᑎᒍᑦ
ᐃᓐᔅᑕᑯᕌᒻᒥ, ᑌᔭᐅᔪᖅ ᐊᓄᐊᐱᒃ. ᐱᓕᐊᕕᓂᖏᑦ ᑕᑯᑦᓴᐅᒥᔪᑦ SAW ᕿᒥᕐᕈᔭᐅᕕᖓᓂ ᐋᑐᒑᒥ ᒫᓐᓇᓗ

ᐱᓇᓱᐊᖃᑎᖃᕐᓱᓂ Guilde-ᑯᓂ ᐅᔭᒥᐅᔭᖏᑦ ᑕᑯᑦᓴᐅᖁᓪᓗᒋᑦ.

ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ ᕿᓯᔭᓖᑦ



ᐃᓕᓐᓂᐊᑎᓄᑦ ᖃᓄᖅ ᐅᖃᐅᑏᒐᔭᕐᕿᑦ
ᑕᑯᒥᓇᕐᑐᓕᐅᕐᑎᕈᒍᒪᔪᓄᑦ?

2 2 ᐊᑦᔨᐅᖏᑦᑐᐃᑦ ᓯᐅᑎᒻᒥᐅᑌᑦ ᕿᓯᔭᑦᑕᓖᑦ

“ᓴᐱᓕᕐᑌᓕᒋᑦ, ᐱᓇᓱᐊᕐᑌᑦ ᐃᓱᒪᒋᔭᓐᓄᑦ ᐋᕐᕿᖏᒃᑲᓗᐊᕐᐸᑦ.
ᐱᒋᐅᕐᓴᖏᓐᓇᓕᒫᕐᓗᑎᑦ ᐱᑦᓯᐊᓲᕈᓛᕐᖁᑎᑦ. ᓯᕗᓪᓕᐹᒥ
ᐅᔭᒥᓕᐅᕆᐊᖕᖓᐅᑎᒋᕋᓱᐊᕐᑕᕋ ᐊᒡᒐᐅᑎᖕᖑᓚᐅᕐᓯᒪᔪᖅ
ᓴᖑᐃᖓᖕᖏᓂᑯᖓᓄᑦ. ᐱᒋᐅᕐᓴᕆᐊᖃᕐᖁᑎᑦ ᐊᓯᐊᒍᑦ

ᑐᑭᑖᕆᒐᓱᐊᖃᑦᑕᓗᑎᓪᓗ ᑌᒣᒋᐊᖃᕐᐸᑦ.”
ᓕᑎᐊ ᐊᐅᓪᓚᓗᒃ, 2022



 
 
 

ᓗᐃᓴ 
ᐊᔅᓴᐸ

ᓗᐃᓴ ᐃᓅᓱᑦᑑᓱᓂ ᑕᑯᒥᓇᕐᑐᓕᐅᕐᑎ ᐃᓅᓕᕐᓯᒪᔪᖅ 1991-ᖑᑎᓪᓗᒍ ᐳᕕᕐᓂᑐᒥ ᐊᒻᒪᓗ
ᐃᓄᑦᔪᐊᒥᐅᕈᕐᓯᒪᔪᖅ 2011 ᐱᒋᐊᕐᓱᒍ. ᐱᓇᓱᐊᓕᕋᒥ ᑐᖕᖓᕕᖃᓲᖅ ᐱᕈᕐᓯᐊᓂᒃ ᐅᓗᓐᓂᓗ
ᓴᐸᖓᓕᕆᓕᑐᐊᕋᒥ ᐊᒻᒪᓗ ᐊᓕᐊᒋᔭᖃᕐᓂᓴᐅᑦᓱᓂ ᐊᓐᓄᕌᑦᓴᔭᒧᑦ ᒥᕐᓱᕆᐊᒥᒃ ᓴᐸᖓᓐᓂᒃ

ᓱᓇᒐᓚᓐᓄᑦ ᐃᓕᓂᐊᕐᓱᒍ - ᐳᐊᓗᓐᓄᑦ, ᓄᔭᑉᐱᕇᒃᑯᑎᓄᑦ ᓇᒻᒪᒑᓄᓪᓗ. ᓗᐃᓴ
ᐊᓕᐊᒋᔭᖃᕐᒥᔪᖅ ᓱᓇᑐᐃᓐᓇᓕᐅᕆᐊᒥᒃ ᐆᑦᑑᑎᒋᑦᓱᒍ ᐃᓪᓓᒍᑎᑦᓴᔭᖃᐅᑏᑦ ᓴᐸᖓᒻᒧᑦ

ᐱᐅᓴᕐᓯᒪᔪᐃᑦ. ᑕᑯᑦᓴᐅᓲᑦ ᐱᓇᓱᐊᕐᓯᒪᔭᖏᑦ ᓇᒻᒥᓂᒃ ᖃᕆᑕᐅᔭᒃᑯᑦ ᕓᔅᐳᒃᖓᑕ ᒪᑉᐱᒐᖓᓂ.

ᐱᐅᒃᑯᑎ ᐱᕈᕐᓯᐊᑕᓕᒃ ᓴᐸᖓᓐᓂᒃ

ᐃᓪᓓᒍᑎᑦᓴᔭᖃᐅᑎ ᐅᓗᖕᖑᐊᒥᒃ
ᓴᐸᖓᓕᒃ



ᑕᑯᒥᓇᕐᑐᓕᐅᕐᑎᐅᑉ ᐅᖃᐅᓯᖏᑦ

“ᓴᐸᖓᓕᕆᑦᓱᓂ ᐃᓱᒪᒋᔭᒃᑲᓂᒃ ᓄᓪᓚᖓᑎᑦᓯᓲᖅ,
ᐱᓀᓗᑕᖃᖕᖏᑐᕐᑎᑐᑦ ᐃᓪᓗᒥ ᖃᐅᖓᓂᓪᓘᓃᑦ.”

ᓗᐃᓴ ᐊᔅᓴᐸ, 2021

ᓴᐸᖓᓕᐊᕕᓂᖅ
ᐱᕈᕐᓯᐊᖅ



 
 
 

ᔨᓂ 
ᓇᔪᒻᒥᐊᓗᒃ

ᔨᓂ ᐃᓅᓕᕐᓯᒪᔪᖅ ᐁᕆᓕ 1981-ᖑᑎᓪᓗᒍ ᐃᓄᑦᔪᐊᒥ. ᒪᓐᑐᔨᐊᓪᒥᐅᖑᓕᕐᑐᖅ ᐊᒥᓱᓂᒃ
ᐊᕐᕌᒍᓂᑦ. ᔨᓂ ᓴᐸᖓᓕᐅᕐᑎᐅᓂᕐᒥᒃ ᑕᑯᒥᓇᕐᑐᓕᐅᕐᑎ ᐊᑦᔨᒌᖕᖏᑐᓂᒃ ᐱᓕᐅᓲᖅ
ᐅᔭᒥᐅᔭᓕᐅᓲᖅ, ᐅᑭᐅᕐᓯᐅᑎᓂᒃ ᐊᓐᓄᕌᓕᐅᓲᖅ, ᕿᑎᖕᖒᑏᑦ ᑕᑯᒥᓇᕐᑐᒐᓚᖏᓐᓂᒃ

ᐱᓕᐅᓲᖅ, ᖃᓪᓕᓂᕐᓂᓗ. ᒥᕐᓱᓯᑎᐊᓘᒻᒥᔪᖅ ᐅᓕᑲᑦᑕᓕᐅᕐᓱᓂ, ᖃᕐᓕᑲᔮᓕᐅᕐᓱᓂ ᐊᒻᒪᓗ
ᒥᕐᖁᓕᓐᓂᒃ ᓇᓴᓐᓂᒃ. ᓂᑦᓯᑲᑦᑕᓲᖑᒻᒥᔪᖅ ᓇᓴᓕᐅᕐᓱᓂ ᕿᐱᓕᐅᕐᓱᓂᓪᓘᓃᑦ. ᑖᓐᓇ

ᑕᑯᒥᓇᕐᑐᓕᐅᕐᑎ ᐊᓕᐊᒋᔭᓕᒃ ᖃᓪᓕᓂᓕᐅᕆᐊᒥᒃ ᐊᒻᒪᓗ ᐱᕈᕐᓯᐊᖑᐊᓂᒃ ᓴᐸᖓᓕᕆᑦᓱᓂ
ᐊᓕᐊᒋᔭᖃᕐᒥᔪᖅ. ᔨᓂ ᐊᑦᔨᒌᖕᖏᑐᓂᒃ ᑕᐅᑦᑐᓂᒃ ᐊᑐᓲᖅ ᐱᓇᓱᐊᓕᕋᒥ. ᔨᓂᐅᑉ
ᐱᓕᐊᕕᓂᖏᑦ ᑕᑯᑦᓴᐅᔪᑦ ᖃᕆᑕᐅᔭᑎᒍᑦ ᕓᔅᐳᒃᒥ, ᑌᔭᐅᔪᖅ Kiluit Creations. 

ᑲᒦᓪᓛᕈᑏᑦ ᐊᒻᒪᓗ ᐳᐊᓘᒃ
ᓴᐸᖓᑦᑕᓖᑦ

ᐱᕈᕐᓯᐊᓕᐊᕕᓂᖅ ᓴᐸᖓᓐᓄᑦ



ᑕᑯᒥᓇᕐᑐᓕᐅᕐᑎᐅᑉ ᐅᖃᐅᓯᖏᑦ

“ᐊᐅᓚᔨᒍᓐᓇᓕᕐᓱᖓ, ᓱᓇᑐᐃᓐᓇᓂᒃ ᐊᓕᐊᒋᔭᖃᕐᓯᒪᕗᖓ ᐱᓕᐅᕆᐊᒥᒃ, ᐃᓄᑑᑦᓱᖓ
ᐱᓇᓱᐊᒐᓚᑦᓱᖓ (ᑕᐅᑦᑐᓕᐅᕐᓂᑯᑦ). ᑌᒪᖕᖓᓕᒫᖅ ᓱᒐᑦᓴᖃᖃᑦᑕᓯᒪᕗᖓ. ᐊᓕᐊᓱᑦᓱᖓ
ᓱᓇᑐᐃᓐᓇᓕᐅᕆᐊᒥᒃ ᐊᒡᒑᑲᓄᑦ. ᓱᓇᑐᐃᓐᓇᓕᐅᓕᕋᒪ ᐊᓕᐊᒋᓂᕐᐹᒐ, ᐊᑦᑕᓀᑦᑑᖁᑎᒐ.
ᐊᒥᓱᐊᓗᓐᓂᒃ ᑫᕙᓪᓚᒍᓯᓐᓂᒃ ᐱᓇᓱᐊᕈᓐᓇᖁᖓ. ᐃᓕᓐᓂᐊᑏᑦ ᓱᒐᓚᕆᐅᕐᓴᑐᑦᓴᐅᔪᑦ
ᐆᑦᑐᕋᖃᑦᑕᓗᑎᑦ ᐃᓱᒪᒋᔭᒥᓂᒃ. ᐃᓱᒪᒋᔭᑎᓐᓂᒃ ᐱᓇᓱᐊᕈᑎᖃᕆᐊᖃᕐᖁᑎᑦ. ᐱᓕᐅᕐᓂᖅ

ᐃᑲᔪᕐᓯᓯᒪᓪᓚᕆᑦᑐᖅ ᖁᐊᕐᓭᔭᐅᒍᑎᕕᓂᒃᑲᓂᒃ, ᐃᒻᒥᓂᒃ ᐃᓱᒪᓕᕆᒍᑎᕆᔫᔮᕐᓱᒍ.”
 

ᖃᓪᓕᓃᑦ

ᔨᓂ ᓇᔪᒻᒥᐊᓗᒃ, 2021
 



 
 
 

ᑖᕝᓂ 
ᑳᓪᕕᓐ

ᑖᕝᓂ ᐃᓅᓕᕐᓯᒪᔪᖅ ᓅᕕᒻᐱᕆ 10, 1993-ᖑᑎᓪᓗᒍ, ᑰᑦᔪᐊᕌᐱᒻᒥ, ᒫᓐᓇᒧᑦ ᑖᕙᓂᒥᐅᖑᖏᓐᓇᓱᓂ.
ᓯᐅᑎᒻᒥᐅᑕᓕᐅᓲᖅ ᓴᐸᖓᓐᓄᑦ ᐊᒻᒪᓗ ᐅᓕᑲᑦᑕᓕᐅᓲᖑᑦᓱᓂ ᕿᓯᔭᕐᑕᓕᓐᓂᒃ.

ᓯᐅᑎᒻᒥᐅᑕᓕᐅᓕᑐᐊᕋᒥ, ᓴᐸᖓᓐᓂᒃ ᐊᑐᓲᖅ ᑐᑦᑐᐊᓗᔭᖕᖑᐊᓂᓪᓗ ᐊᑦᔨᒌᖕᖏᑐᓂᓪᓗ
ᐱᐅᓭᒍᑎᓂᒃ ᐱᐅᒋᔭᒥᓂᒃ ᐃᓚᐅᕐᑐᐃᓲᖅ ᑕᑯᒥᓇᕐᑐᓕᐊᒥᓄᑦ ᐊᑦᔨᐅᖏᑦᑑᒍᑎᑦᓴᖏᓐᓄᑦ. ᓄᑖᑦ

ᓯᐅᑎᒻᒥᐅᑕᓕᐊᕕᓂᖏᑦ ᓴᐸᖓᐅᑦᓱᑎᒃ ᐳᕐᑐᓯᓯᒪᔪᑦ. ᑖᕝᓂ ᐱᓇᓱᐊᓕᕋᒥ
ᑐᖕᖓᕕᖃᓪᓚᕆᓲᖑᖕᖏᑐᖅ ᒪᓕᒐᑦᓴᒥᓂᒃ, ᑕᑯᒥᓇᕐᑐᓕᐅᓲᖅ ᐃᑉᐱᓂᐊᒋᔭᒥᓂᒃ

ᑕᑯᓐᓇᑕᒥᓂᓪᓗ ᒪᓕᒐᓚᑦᓱᓂ. ᓇᒻᒥᓂᒃ ᐅᒃᑯᐃᓯᓯᒪᔪᖅ ᐱᓇᓱᒐᕐᒥᒃ, New Inuk, ᐊᒻᒪᓗ
ᑕᑯᑦᓴᐅᒍᓐᓇᓱᑎᒃ ᐱᓇᓱᐊᕐᑕᕕᓂᖏᑦ ᖃᕆᑕᐅᔭᑎᒍᑦ ᕓᔅᐳᒃᒥ ᑌᔭᐅᔪᖅ Daphne's Creations.

ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ ᕿᔪᑦᑕᖃᕐᓱᑎᒃ

ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ



ᑭᓇ ᐅᓇᒻᒥᓱᑦᑎᓯᓕᕐᓂᖃ ᑕᑯᒥᓇᕐᑐᓕᐅᕐᑎᒥᒃ?

ᑖᕝᓂ ᐅᓇᒻᒥᓱᑦᑕᐅᔪᕕᓂᖅ ᓄᓇᖃᕐᖄᓯᒪᔪᓕᒫᑦ ᑕᑯᒥᓇᕐᑐᓕᐊᕕᓂᖏᓐᓄᑦ ᓴᐸᖓᓐᓄᑦ
ᐊᒻᒪᓗ ᓴᐸᖓᓕᐅᕈᒪᓯᔪᕕᓂᖅ ᐃᒻᒥᓂᕿᓪᓗᓂ. ᐊᕐᕌᒎᑉ ᒪᕐᕉᓕᕐᑑᒃ, ᕕᕕᐊᓐ ᓯᓴᒧᔅ,
ᒍᐊᑦᒪᑰᔅᑎᒥᐅᒃ, ᐃᓕᓐᓂᐊᑎᑦᓯᓚᐅᕐᓯᒪᔪᖅ ᑖᕝᓂᒥᒃ ᖃᓄᖅ ᓴᐸᖓᓕᕆᒋᐊᒥᒃ.  

 

ᓴᐸᖓᓕᐊᕕᓃᑦ ᓯᐅᑎᒻᒥᐅᑌᑦ



ᓇᑭᒥᐅᔭᐅᓂᖏᑦ ᑕᑯᒥᓇᕐᑐᓕᐊᕕᓃᑦ ᓴᐸᖓᓕᐅᕐᓂᑯᑦ

A v a t a q .  ( n . d . ) .  S i t e  J cD e - 1 :  N u n a i n g o k  ( I k i r a s a q ) .  ᐅᕙᖕᖓᑦ :
h t t p : / /www . a v a t a q . q c . c a / e n / I n s t i t u t e / D e p a r tm e n t s / A rc h a e o l o g y / P r o j e c t s - a n d - A c t i v i t i e s / R e s e a r c h - p r o j e c t s / S i t e - J cD e - 1 -
N u n a i n g o k - I k i r a s a q

A v a t a q .  ( 2 0 2 1 ) .  D i s c u s s i o n  w i t h  E l s a  C e n c i g  v i a  em a i l .  

B i e n n a l e  o f  S y d n e y .  ( 2 0 20 ) .  T a q r a l i k  P a r t r i d g e .  ᐅᕙᖕᖓᑦ :  h t t p s : / / a r t s a n d c u l t u r e . g o o g l e . c om / s t o r y / t a q r a l i k - p a r t r i d g e - b i e n n a l e -
o f - s y d n e y / j Q X xQBNmUkZfTQ ? h l = e n

CBC .  ( 2 0 2 1 ) .  M a r y  S i m o n ' s  i n s t a l l a t i o n  o u t f i t  w a s  d e s i g n e d ,  s ew n  a n d  b e a d e d  b y  I n u i t  w ome n .  ᐅᕙᖕᖓᑦ :
h t t p s : / /www . c bc . c a / n ew s / c a n a d a / n o r t h / g o v e r n o r - g e n e r a l - m a r y - s i m o n - d r e s s - b e a dwo rk - 1 . 6 1 2 1 1 5 3  

C h a r t i e r ,  D .  &  a l .  ( 2 0 1 8 - 2 0 2 1 ) .  L i t t é r a t u r e s  i n u i t e s :  P a r t r i d g e ,  T a q r a l i k .  ᐅᕙᖕᖓᑦ :  h t t p s : / / i n u i t . u q am . c a / e n / p e r s o n / p a r t r i d g e -
t a q r a l i k h t t p s : / / i n u i t . u q am . c a / e n / p e r s o n / p a r t r i d g e - t a q r a l i k

G e o r g e ,  J .  ( 2 0 2 1 ) .  B i g  I n u i t  a r t  E x h i b i t  s e t  t o  We l c ome  t h e  Wor l d  i n  W i n n i p e g ,  M a rc h  1 5 ,  2 0 2 1 .   N u n a t s i a q  N ew s .  ᐅᕙᖕᖓᑦ :
h t t p s : / / n u n a t s i a q . c om / s t o r i e s / a r t i c l e / b i g - i n u i t - a r t - e x h i b i t - s e t - t o -w e l c ome - t h e -w o r l d - i n - w i n n i p e g /

I n u i t  A r t  Q u a r t e r l y .  ( n . d . ) .  L y d i a  A u d l a l u k .  ᐅᕙᖕᖓᑦ :  h t t p s : / /www . i n u i t a r t f o u n d a t i o n . o r g / p r o f i l e s / a r t i s t / L y d i a - A u d l a l u k

I n u t i q ,  G .  &  P i i r a i n e n ,  J .  ( 2 0 1 9 ) .  G e n e r a t i o n s :  A n  i n t e r n a t i o n a l  s u r v e y  o f  1 0  a r t i s t s  wo rk i n g  a c r o s s  m e d i a ,  f r om  t r a d i t i o n a l  t o
c u t t i n g - e d g e .   ᐅᕙᖕᖓᑦ :  h t t p s : / / c a n a d i a n a r t . c a / f e a t u r e s / g e n e r a t i o n s /

K a t i v i k  I l i s a r n i l i r i n i q .  ( 2 0 2 2 ) .  I n t e r v i ew  w i t h  A l a c i e  L u c a s s i e .   K a t i v i k  I l i s a r n i l i r i n i q :  Q u é b e c .  

K a t i v i k  I l i s a r n i l i r i n i q .  ( 2 0 2 2 ) .  I n t e r v i ew  w i t h  Am i l i a  F r é c h e t t e - T u n i q .  K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 1 ) .  I n t e r v i ew  w i t h  A n n i e  H i c k e y .  K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 2 ) .  I n t e r v i ew  w i t h  D a p h n e  C a l v i n .  K a t i v i k  I l i s a r n i l i r i n i q :  Q u é b e c .  

K a t i v i k  I l i s a r n i l i r i n i q .  ( 2 0 2 2 ) .  I n t e r v i ew  w i t h  E l i s a p e e  P e t e r s .  K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 1 ) .  I n t e r v i ew  w i t h  J e a n n i e  N a y o ume a l u k .  K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 1 ) .  I n t e r v i ew  w i t h  J u l i e  G r e n i e r .  K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 1 ) .  I n t e r v i ew  w i t h  L o u i s a  A s s a p a .  K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 2 ) .  I n t e r v i ew  w i t h  L y d i a  A u d l a l u k .  K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 2 ) .  I n t e r v i ew  w i t h  S u s i e  C ame r o n .   K a t i v i k  I l i s a r n i l i r i n i q :  Q u é b e c .

K a t i v i k  I l i s a r n i l i r i n i q .  ( 2 0 2 2 ) .  I n t e r v i ew  w i t h  T a q r a l i k  P a r t r i d g e .  K a t i v i k  I l i s a r n i l i r i n i q :  Q u é b e c .

M ac d o n a l d ,  J .  ( 2 0 20 ) .  T a q r a l i k  P a r t r i d g e  N ame d  D i r e c t o r  o f  N o r d i c  L a b .  ᐅᕙᖕᖓᑦ :
h t t p s : / /www . i n u i t a r t f o u n d a t i o n . o r g / i a q - o n l i n e / t a q r a l i k - p a r t r i d g e - n am e d - d i r e c t o r - o f - n o r d i c

M u s é e  McCo r d .  ( n . d . ) .  Am a u t i .  ᐅᕙᖕᖓᑦ :  h t t p : / / c o l l e c t i o n s . m u s e e -mcco r d . q c . c a / e n / c o l l e c t i o n / a r t i f a c t s /M98 3 . 1 8 4

N u n a t s i a q  N ew s .  ( 2 0 1 7 ) .  P h o t o :  B e a u t i f u l  b e a dwo rk ,  p h o t o  c u r t e s y  o f  S .  C a i n .  ᐅᕙᖕᖓᑦ :
h t t p s : / / n u n a t s i a q . c om / s t o r i e s / a r t i c l e / 65674p h o t o_ b e a u t i f u l _ b e a dwo rk /  

P a g e  F a c e b o o k  A l a c i e  L u c a s s i e .   ᐅᕙᖕᖓᑦ :  h t t p s : / /www . f a c e b o o k . c om / a l a c i e . l u c a s s i e

P a g e  F a c e b o o k  A n n i e  B i u y u k .  ᐅᕙᖕᖓᑦ :  h t t p s : / /www . f a c e b o o k . c om / b i u y u k

P a g e  F a c e b o o k  D a p h n e ' s  C r e a t i o n s .  ᐅᕙᖕᖓᑦ :  h t t p s : / /www . f a c e b o o k . c om / s ew i n u k

P a g e  F a c e b o o k  I n u k f u l  -  Am i l i a  T u n i q .   ᐅᕙᖕᖓᑦ :  h t t p s : / /www . f a c e b o o k . c om / s e a r c h / t o p ?
q = i n u k f u l % 2 0 % E 2 %80 %A 2 % 20 am i l i a % 2 0 t u n i q

P a g e  F a c e b o o k  K i l u i t  C r e a t i o n s .  ᐅᕙᖕᖓᑦ :  h t t p s : / /www . f a c e b o o k . c om / K i l u i t - C r e a t i o n s - 7484 1 3 8 3 8866660

P a g e  F a c e b o o k  L o u i s a  A s s a p a .  ᐅᕙᖕᖓᑦ :  h t t p s : / /www . f a c e b o o k . c om / l o u i s a . a s s a p a k

P a g e  F a c e b o o k  P a t a k a .  ᐅᕙᖕᖓᑦ :  h t t p s : / /www . f a c e b o o k . c om /P a t a k a A r tM u s e um / p o s t s / d i d - t h e s e -w o r k s - c a t c h - y o u r - e a r -
t a q r a l i k - p a r t r i d g e s - t u s a r s a u v u n g a a - 2 0 1 8 - 2 0 1 9 - i n - o / 4 3 942 28 90058964 3 /

P e a r y -M acM i l l a n  A r c t i c  M u s e um .  ( n . d . ) .  E x h i b i t i o n :  D r e s s i n g  I t  U p :  B e a dwo rk  i n  N o r t h e r n  C ommu n i t i e s .  ᐅᕙᖕᖓᑦ :
h t t p s : / /www . b owd o i n . e d u / a r c t i c - m u s e um / e x h i b i t s / 2 0 20 / o n l i n e - b e a d - e x h i b i t -
2 0 20 . h tm l # : ~ : t e x t = I n n u % 2 0 s e am s t r e s s e s % 2C % 20 l i k e % 2 0 o t h e r % 2 0 i n d i g e n o u s , a n k l e % 2 0 t o % 2 0k e e p % 2 0 o u t % 2 0 s n ow .

R o g e r s ,  K .  ( 2 0 1 4 ) .  K u u j j u a q  B e a d i n g  Wo rk s h o p  B u i l d s  S o c i a l  B o n d s ,  C r e a t i v i t y ,  O c t  1 4 ,  2 0 1 4 .  N u n a t s i a q  N ew s .  ᐅᕙᖕᖓᑦ :
h t t p s : / / n u n a t s i a q . c om / s t o r i e s / a r t i c l e / 65674k u u j j u a q _ b e a d i n g _wo rk s h o p_ b u i l d s _ s o c i a l _ b o n d s_c r e a t i v i t y /

U l u j u k  Z awa d s k i ,  K .  ( 2 0 1 9 ) .  S u n g a u j a i t  :  T h e  L i n k s  B e twe e n  I n u i t  a n d  V e n e t i a n s ,  P .  1 5 .  I n u i t  A r t  Q u a r t e r l y ,  S p e c i a l  I s s u e
2 0 1 9 ,  p .  6 7 .

U l u j u k  Z awa d s k i ,  K .  ( 2 0 2 2 ) .  G l a s s  B e a d s  i n  I n u i t  N e e d l ewo rk  F r om  P a s t  t o  P r e s e n t .  ᐅᕙᖕᖓᑦ :
h t t p s : / /www . i n u i t a r t f o u n d a t i o n . o r g / i a q - o n l i n e / g l a s s - b e a d s - i n - i n u i t - n e e d l ewo rk - f r om - p a s t - t o - p r e s e n t  

